
	««Հաշմանդամություն ունեցող անձանց իրավունքների մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ 1) 
1-ին հոդվածով նախատեսվում է «Հաշմանդամություն ունեցող անձանց իրավունքների մասին» օրենքի (այսուհետ՝ Օրենք) 3-րդ հոդվածի 1-ին մասի՝ 17-րդ և 18-րդ կետերում «կողմից» բառից հետո լրացնել «կամ օրենքով չարգելված այլ աղբյուրներով» բառերը։
Նշված լրացման արդյունքում Օրենքի 3-րդ հոդվածի 1-ին մասի 17-րդ և 18-րդ կետերը կշարադրվեն հետևյալ խմբագրությամբ:
«17) աջակցող միջոցների պետական հավաստագիր՝ որոշակի վավերապայմաններով և ձևով փաստաթուղթ, որը հիմք է կազմակերպության մատուցած ծառայության դիմաց պետության կողմից կամ օրենքով չարգելված այլ աղբյուրներով ֆինանսական փոխհատուցման համար.
18) փոխհատուցման գումար՝ աջակցող միջոցի տրամադրման կամ վերանորոգման համար պետության կողմից կամ օրենքով չարգելված այլ աղբյուրներով կազմակերպությանը հատկացվող ֆինանսական փոխհատուցման չափը.»:
Այս առումով, հարկ է նկատի ունենալ, որ նշված կարգավորման պայմաններում անհրաժեշտ է գործնականում երաշխավորել օրենքով չարգելված այլ աղբյուրներով ֆինանսավորման բացակայության պայմաններում պետական բյուջեի միջոցների հաշվին հաշմանդամություն ունեցող անձանց կողմից աջակցող միջոց ստանալու հնարավորությունը:
	Ընդունվել է ի գիտություն։
Յուրաքանչյուր տարի աջակցող միջոցների համար գումար նախատեսվելու է առանց հաշվի առնելու հնարավոր այլ միջոցների առկայությունը, իսկ անհրաժեշտության դեպքում՝ կկատարվի ֆինանսական միջոցների վերաբաշխում։ Բացի այդ, յուրքանչյուր կազմակերպության հետ կնքվելու է պայմանագիր՝ որտեղ կսահմանվեն կողմերի պարտականությունները, այդ թվում՝ վճարումների և ժամկետները և պայմանները, ինչը կբացառի հնարավոր ռիսկերը։ 


	2. Նախագիծ 1-ի 2-րդ հոդվածով նախատեսվում է Օրենքի 10-րդ հոդվածի 1-ին մասի 5-րդ կետում «ծառայությունները» բառից հետո լրացնել «, հանրային ծառայությունները» բառերը:
Նշված լրացման արդյունքում Օրենքի 10-րդ հոդվածի 1-ին մասի 5-րդ կետը կշարադրվի հետևյալ խմբագրությամբ.
«1. Հաշմանդամություն ունեցող անձանց իրավունքների ապահովման, խթանման և պաշտպանության ոլորտում Կառավարության լիազորած պետական կառավարման մարմինը աշխատանքի և սոցիալական հարցերի նախարարությունն է: Լիազոր մարմինը՝
(…) հաշմանդամություն ունեցող անձանց իրավունքների պաշտպանության և սոցիալական ներառման, ինչպես նաև աջակցող միջոցների տրամադրման վերաբերյալ մշակում և հաստատում է մեթոդական ուղեցույցներ (այդ թվում` զբոսաշրջային ծառայությունները,	հանրային ծառայությունները մատչելի դարձնելու նպատակով)՝ ըստ անհրաժեշտության»:
Այս առումով, հարկ է նշել, որ ողջունելի է հանրային ծառայությունները մատչելի դարձնելու նպատակով Լիազոր մարմնի կողմից մեթոդական ուղեցույցներ մշակելու վերաբերյալ լրացումը: Միաժամանակ, առաջարկում ենք մեթոդական ուղեցույցների մշակման ոլորտներն ընդլայնել՝ դրանք տարածելով ոչ միայն հանրային և զբոսաշրջային, այլև այլ ծառայությունների վրա՝ հաշմանդամություն ունեցող անձանց իրավունքների արդյունավետ պաշտպանությունն ու սոցիալական ներառումն առավել համապարփակ ապահովելու նպատակով: 
Բացի այդ, վերոգրյալից հետևում է, որ Լիազոր մարմինը՝ մշակում և հաստատում է մեթոդական ուղեցույցներ, սակայն Նախագիծ 1-ի 4-րդ հոդվածով Օրենքի 15-րդ հոդվածում լրացվող 15.1-ին մասով նախատեսվում է, որ լիազոր մարմինը սահմանում է մատչելիության պահանջներն ու չափանիշները։ 
Իրավական որոշակիության սկզբունքի ապահովման, ինչպես նաև տարընկալումներից խուսափելու նպատակով անհրաժեշտ է հստակեցել, թե ինչ իրավահարաբերություններ են կարգավորվելու «մեթոդական ուղեցույցների»  և «չափանիշների ու պահանջների» սահմանմամբ։ 
3. Նախագիծ 1-ի 3-րդ հոդվածով նախատեսվում է Օրենքի 4-րդ գլուխը լրացնել նոր՝ 14.1-ին հոդվածով, որով սահմանվում է պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների վերահսկողության իրականացման վերաբերյալ կարգավորումներ, իսկ 4-րդ հոդվածով նախատեսվում է Օրենքի 15-րդ հոդվածի 15-րդ մասից հետո լրացնել նոր 15.1-ին և 15.2-րդ մասերով՝ հետևյալ բովանդակությամբ.
«15.1. Պետությունը երաշխավորում է հաշմանդամություն ունեցող անձանց համար պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում մատչելի եղանակներով հանրային ծառայություններից օգտվելու իրավունքը։ Մատչելիության պահանջներն ու չափանիշները սահմանվում են լիազոր մարմնի կողմից։ Սույն կետում նշված մարմինները, կազմակերպությունները, մասնաճյուղերը «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտները ապահովում են մատչելի եղանակներով հանրային ծառայություններից օգտվելու իրավունքի իրացումը՝ կիրառելով լիազոր մարմնի կողմից սահմանված չափանիշներն և պահանջները։
15.2. Սույն հոդվածի 15.1-ին մասով սահմանված չափանիշների և պահանջների խախտման նկատմամբ վերահսկողությունն իրականացնում է տեսչական մարմինը։»։
Հարկ է նկատի ունենալ նաև, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծով էլ հստակ սահմանվում են սանկցիաներ պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների խախտման դեպքում:
Կարևորելով համանման փոփոխությունների իրականացումն՝ ուղղված տարբեր ոլորտներում մատչելիության պահանջներն ու չափանիշները սահմանելու համար իրավական հիմքի ու վերահսկողական մեխանիզմների նախատեսմանը՝ առաջարկում ենք, որ օրենսդրական փոփոխությունները կրեն շարունակական բնույթ և բացի պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց՝ իրենց համար մատչելի եղանակներով ծառայություններ ստանալու իրավունքի երաշխավորմանն ուղղված միջոցառումներից, գործուն միջոցներ ձեռնարկել նաև կենսագործունեության հնարավոր բոլոր ոլորտներում հասարակությանը տրամադրվող ծառայությունների մատչելիությունն ապահովելու ուղղությամբ՝ հաշվի առնելով այն, որ համայնքներում մատչելի ծառայությունների ստեղծումն ու զարգացումը, հաշմանդամություն ունեցող անձանց անկախ կյանքի, համայնքում ներառվելու, հաշմանդամություն ունեցող անձանց համար սոցիալական ներառմանը միտված միջոցառումների, մատուցվող ծառայությունների մատչելիության, հասանելիության և հասցեականության ապահովումը, ծառայությունների ստեղծմանը և կիրառմանը միտված ծրագրերի (միջոցառումների) իրականացումը՝ հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական ուղղություններից են։
Սույն դիտարկումը վերաբերում է նաև «Հայաստանի Հանրապետության քաղաքացիական օրենսգրքում փոփոխություն կատարելու մասին» օրենքի նախագծի 1-ին հոդվածով նախատեսվող կարգավորմանը: 
	Ընդունվել է։
Հաշվի առնելով, որ նախագծի 4-րդ հոդվածով օրենքի 15-րդ հոդվածը լրացվող 15.1-ին մասով նախատեսվում է, որ լիազոր մարմինը սահմանում է մատչելիության պահանջներն ու չափանիշները, ինչպես նաև տարընկալումներից խուսափելու անհրաժեշտությունը և հաշվի առնելով, որ մեթոդական ուղեցույցը հանդիսանում է ոչ պարտադիր պահանջներ սահմանող փաստաթուղթ, այլ ուղղորդող փաստաթուղթ, նախագծի 2-րդ հոդվածից հանվել են «, հանրային ծառայությունները» բառերը։















 Ընդունվել է ի գիտություն։
Օրենսդրության լավարկման գործընթացը կրում է շարունակական բնույթ։


	4. Նախագիծ 1-ի 3-րդ հոդվածով Օրենքի 4-րդ գլխում լրացվող 14.1-ին հոդվածի 1-ին մասը ««Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում (այսուհետ՝ սուբյեկտ)» արտահայտության մասով ունի վերանայման կարիք, քանի որ «ոլորտ» և «սուբյեկտ» հասկացություններն անհամատեղելի են:
	Ընդունվել է ի գիտություն։
Նախագծի 3-րդ հոդվածով օրենքը լրացվող՝ 14.1-րդ հոդվածը հանվել է։

	5. Նախագիծ 1-ի 3-րդ հոդվածով Օրենքի 4-րդ գլխում լրացվող 14.1-ին հոդվածի 6-րդ մասով սահմանվում են դիտարկում իրականացնելու հիմքերը, այն է՝ ֆիզիկական անձի, որի իրավունքը խախտվել է կամ նրա օրինական ներկայացուցչի դիմումը, հաշմանդամություն ունեցող անձանց հիմնահարցերով զբաղվող կազմակերպությունների հաղորդումները և Վարչապետի հանձնարարականը:
Դիտարկում իրականացնելու հիմքերի մեջ սահմանված չեն տեսչական մարմնի սեփական նախաձեռնությամբ դիտարկում իրականացնելու հնարավորությունը, այլ պետական մարմինների հաղորդումները, զանգվածային լրատվության միջոցների հրապարակումները, ուստի հաշվի առնելով այն, որ դիտարկման նպատակը իրավական և արդյունավետ վերահսկողությունն է հաշմանդամություն ունեցող անձանց մատչելիության իրավունքի ապահովման ոլորտում, առաջարկում ենք դիտարկման հիմքերն ընդլայնել:
	Ընդունվել է ի գիտություն։
Նախագծի 3-րդ հոդվածով օրենքը լրացվող՝ 14.1-րդ հոդվածը հանվել է։

		6. Նախագիծ 1-ի 4-րդ հոդվածով նախատեսվում է Օրենքի 21-րդ հոդվածի 3-րդ մասի 4-րդ կետից հանել «և այդ նպատակով անկախ կյանքի կենտրոնների ստեղծմանը» բառերը, ինչն ունի լրացուցիչ հիմնավորման և պարզաբանման կարիք:
	Ընդունվել է ի գիտություն։
Օրենքի 21-րդ հոդվածի 3-րդ մասի 4-րդ կետում «և այդ նպատակով անկախ կյանքի կենտրոնների ստեղծմանը» ձևակերպումը կարող է սահմանափակել անկախ կյանքի կենտրոնների նպատակի և գործառույթների շրջանակը, ուստի նպատակահարմար է այն հանել։ Միաժամանակ, նախագծի 1-ին հոդվածով սահմանվում է անկախ կյանքի կենտրոնի հասկացության սահմանումը։

	7. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի անցումային դրույթներում նախատեսված է, որ օրենքն ուժի մեջ է մտնում «Հաշմանդամություն ունեցող անձանց իրավունքների մասին» 2021 թվականի մայիսի 5-ի ՀՕ-194-Ն օրենքի 15-րդ հոդվածի 15.1-ին մասով նախատեսված ենթաօրենսդրական իրավական ակտն ուժի մեջ մտնելու պահից:
Միաժամանակ, Նախագիծ 1-ի 4-րդ հոդվածով Օրենքի 15-րդ հոդվածում լրացվող 15.1-ին մասով նախատեսվում է, որ լիազոր մարմինը սահմանում է մատչելիության պահանջներն ու չափանիշները։
Նշված նորմերի վերլուծությունից հետևում է, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի ուժի մեջ մտնելու համար նախապայման է մատչելիության պահանջներն ու չափանիշները սահմանող ենթաօրենսդրական ակտի ուժի մեջ մտնելը։ 
Վերոնշյալի առնչությամբ անհրաժեշտ է հատուկ ուշադրություն է դարձնել այն հանգամանքի վրա, որ «Նորմատիվ իրավական ակտերի մասին» օրենքի 23-րդ հոդվածի 2-րդ մասին համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Ընդունվել է։
Նախագծի 2-րդ հոդվածը խմբագրվել է, սահմանելով, որ սույն օրենքի դրույթները կտարածվեն սույն հոդվածի 1-ին մասով սահմանված ենթաօրենսդրական իրավական ակտերն ուժի մեջ մտնելուց 3 ամիս հետո  ծագած հարաբերությունների վրա։


 

	8. ««Անձի ֆունկցիոնալության գնահատման մասին» օրենքում լրացումներ և փոփոխություններ  կատարելու մասին» օրենքի նախագծի (այսուհետ՝ Նախագիծ 2) 4-րդ հոդվածով նախատեսվում է Օրենքի 8-րդ հոդվածի 3-րդ մասի 5-րդ կետի 1-ին նախադասությունը շարադրել հետևյալ խմբագրությամբ.
«5) Ֆունկցիոնալության գնահատման համար դիմած անձանց վերաբերյալ, անհրաժեշտության դեպքում, ֆունկցիոնալության գնահատման ոլորտում որոշումների կայացման համար անհրաժեշտ տեղեկությունների, այդ թվում՝ անձնական տվյալների ստացման նպատակով հարցումներ են կատարում տարբեր մարմիններ և կազմակերպություններ:»։
Գործող կարգավորման համաձայն՝ «ֆունկցիոնալության գնահատման համար դիմած անձանց անհրաժեշտության դեպքում ուղեգրում են լրացուցիչ հետազոտությունների և (կամ) անձի ֆունկցիոնալության գնահատման ոլորտում որոշումների կայացման համար անհրաժեշտ տեղեկություններ, այդ թվում՝ անձնական տվյալներ ստանալու նպատակով հարցումներ են կատարում տարբեր մարմիններ և կազմակերպություններ:»
Վերոգրյալից հետևում է, որ Նախագիծ 2-ի 8-րդ հոդվածի 3-րդ մասի 5-րդ կետի 1-ին նախադասության խմբագրության արդյունքում հանվում է «ֆունկցիոնալության գնահատման համար դիմած անձանց անհրաժեշտության դեպքում ուղեգրում են լրացուցիչ հետազոտությունների» արտահայտությունը:
Հաշվի առնելով վերոգրյալն՝ անհրաժեշտ է լրացուցիչ հիմնավորել և հստակեցնել այն, թե ինչով է պայմանավորված այն, որ խմբագրման արդյունքում հանվում է ֆունկցիոնալության գնահատման համար դիմած անձանց անհրաժեշտության դեպքում լրացուցիչ հետազոտությունների ուղեգրման դրույթը:
	Ընդունվել է ի գիտություն։ 
ՀՀ առողջապահության նախարարի 2022 թվականի հոկտեմբերի 22-ին 72-Ն հրամանով կարգավորված են անձի ֆունկցիոնալության գնահատման անձին ֆունկցիոնալության գնահատման ուղեգրելու հետ կապված հարաբերությունները։ Հրամանում յուրաքանչյուր հիվանդության դեպքում հստակ սահմանված է անհրաժեշտ բժշկական հետազոտությունների ու պահանջվող տեղեկություների ցանկը և բժշկական հաստատությունը պետք է ուղեգրի ամբողջական տեղեկատվության պարագայում։ Հետևաբար, գնահատող հանձնաժողովի կողմից այլ լրացուցիչ հետազոտությունների ուղեգրման կամ մասնագետի ներգրավման անհրաժեշտությունը բացակայում է։
Հարկ է նշել, որ վերոհիշյալը սահմանված է նաև նախագծի հիմնավորման մեջ։ 


	9. Նախագիծ 2-ի 7-րդ հոդվածով նախատեսվում է «Անձի ֆունկցիոնալության գնահատման մասին» օրենքի 7-րդ հոդվածի 1-ին մասը լրացնել հետևյալ բովանդակությամբ նոր նախադասությամբ. 
«Ֆունկցիոնալության սահմանափակման աստիճանի հիման վրա մշակված ծառայությունների անհատական ծրագիրը կարող է փոփոխվել (լրացվել) կառավարության կողմից սահմանված դեպքերում և կարգով։ Ծառայությունների անհատական ծրագրում փոփոխություն (լրացում) կատարելու դեպքում ֆունկցիոնալության գնահատում չի իրականացվում։»:
Նշվածի առնչությամբ հատկանշական է, որ Մարդու իրավունքների պաշտպանին դիմած բազմաթիվ անժամկետ հաշմանդամություն ունեցող անձինք, բարձրաձայնել են այն հարցը, որ ստիպված են եղել անցնել ֆունկցիոնալության կրկնակի գնահատում իրենց անհրաժեշտ ծառայություններից, այդ թվում՝ անձնական օգնականի ծառայություններից օգտվելու համար, այնպիսի պայմաններում, երբ իրենք արդեն իսկ ունեցել են անժամկետ հաշմանդամություն ունեցող անձի կարգավիճակ, որը սահմանվել է վերականգնման ոչ ենթակա կենսագործունեության սահմանափակում ունենալու հիմքով։ 
Այս առումով, առաջարկում ենք համանման կարգավորում նախատեսել նաև նախկինում բժշկասոցիալական փորձաքննության արդյունքում անժամկետ հաշմանդամություն ունեցող անձանց համար։
	Ընդունվել է ի գիտություն։
Անձի ֆունկցիոնալության գնահատումն իրականացվում է առողջական խնդիրների, գործունեության ու մասնակցության և միջավայրային գործոնների հիման վրա՝ հաշմանդամության ճանաչման, ֆունկցիոնալության աստիճանի որոշման և անհատական կարիքներին համարժեք ծառայությունների ծրագրի (ԾԱԾ) մշակման նպատակով։ ԾԱԾ-ը ֆունկցիոնալության գնահատման անբաժանելի մասն է և կազմվում է՝ հաշվի առնելով օրգանիզմի առանձնահատկությունները, ֆունկցիայի խանգարումները, սահմանափակումները, միջավայրային գործոնները և կլինիկական կանխատեսումները։
Հարկ է նշել, որ նախկինում հաշմանդամության սահմանման նպատակով գործող բժշկասոցիալական փորձաքննության համակարգի համատեքտում հաշմանդամություն ունեցող անձանց սոցիալական վերականգնման համար անհրաժեշտ ծառայությունները և աջակցող միջոցները ցուցվում էին վերականգնողական անհատական ծրագրով (ՎԱԾ)։ Ներկայիս կարգավորումներով վերականգնողական անհատական ծրագրի երաշխավորությունը գործում է, եթե այն ժամկետի մեջ է։ Եթե ՎԱԾ-ի ժամկետը լրացել է, անձը կարիք ունի այնպիսի աջակցող միջոցի, որը երբևէ ստացել է և այդ մասին նշված է եղել իր ՎԱԾ-ում, աջակցող միջոցի երաշխավորության մասին տեղեկանքի միջոցով կարող է ստանալ ցուցված աջակցող միջոցը։ Եթե նախկինում տվյալ աջակցող միջոցը կամ ծառայությունը չի ստացել, ապա պետք է անձը անցնի ֆունկցիոնակության գնահատում՝ ԾԱԾ ձեռք բերելու նպատակով։

	ՀՀ տարածքային կառավարման և ենթակառուցվածքների նախարարություն

	09.01.2026

	
	ԴԽ/15.4/398-2026


	««Հաշմանդամություն ունեցող անձանց իրավունքների մասին» օրենքում լրացումներ և փոփոխություններ կատարելու մասին», «Հայաստանի Հանրապետության քաղաքացիական օրենսգրքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» և ««Անձի ֆունկցիոնալության  գնահատման  մասին» օրենքում լրացումներ և փոփոխություններ  կատարելու մասին» օրենքների նախագծերի փաթեթը քննարկվել է ՀՀ մարզպետների աշխատակազմերի և Երևանի քաղաքապետարանի հետ:
Քննարկման արդյունքներով հայտնում ենք, որ օրենքների նախագծերի փաթեթի վերաբերյալ առաջարկություններ ու դիտողություններ չկան:

	Ընդունվել է ի գիտություն։ 

	ՀՀ առողջապահության նախարարություն

	09.01.2026

	
	ԱԱ/02.2/184-2026

	            Հայտնում եմ, որ  Առողջապահության նախարարությունում ուսումնասիրվել է ««Հաշմանդամություն ունեցող անձանց իրավունքների մասին» օրենքում լրացումներ և փոփոխություններ կատարելու մասին», «Հայաստանի Հանրապետության քաղաքացիական օրենսգրքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» և ««Անձի ֆունկցիոնալության գնահատման մասին» օրենքում լրացումներ և փոփոխություններ կատարելու մասին» օրենքների նախագծերի փաթեթը, որի կապակցությամբ առաջարկություններ և դիտողություններ չկան:
	Ընդունվել է ի գիտություն։ 

	ՀՀ բարձր տեխնոլոգիական արդյունաբերության նախարարություն

	09.01.2026

	
	01/09.2/93-2026

	««Հաշմանդամություն ունեցող անձանց իրավունքների մասին» օրենքում լրացումներ և փոփոխություններ կատարելու մասին», «Հայաստանի Հանրապետության քաղաքացիական օրենսգրքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» և ««Անձի ֆունկցիոնալության գնահատման մասին» օրենքում լրացումներ և փոփոխություններ կատարելու մասին» օրենքների նախագծերի փաթեթի վերաբերյալ ՀՀ բարձր տեխնոլոգիական արդյունաբերության նախարարությունն առաջարկություններ և դիտողություններ չունի։ 
	Ընդունվել ի գիտություն։ 

	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	1. Նախագծի 1-ին հոդվածով սահմանվում է «անկախ կյանքի կենտրոն» հասկացությունը, որը բնորոշվում է որպես անկախ կյանքի ապահովմանն ուղղված ծառայություններ իրականացնող Աշխատանքի և սոցիալական հարցերի նախարարության ենթակայությամբ գործող  կազմակերպություններ կամ համայնքային ոչ առևտրային կազմակերպություններ կամ «Սոցիալական աջակցության մասին» օրենքի 35-րդ հոդվածի 2-րդ մասի համաձայն հավաստագրված կազմակերպություններ, որոնք ծառայությունն իրականացնում են պետական բյուջեի կամ պատվիրակման կամ օրենքով չարգելված այլ միջոցներով։ Վերոգրյալի համատեքստում հստակեցման կարիք ունի այն հանգամանքը, թե արդյոք հավաստագրման պահանջը տարածվելու է Աշխատանքի և սոցիալական հարցերի նախարարության ենթակայությամբ գործող  կազմակերպությունների կամ համայնքային ոչ առևտրային կազմակերպությունների վրա, թե՝ ոչ։ Վերոգրյալից զատ, հարկ է նկատի ունենալ, որ գործող օրենսդրությամբ անկախ կյանքի ապահովմանն ուղղված ծառայությունները չեն հանդիսանում հավաստագրման ենթակա։ Վերոգրյալի համատեքստում առաջարկում եմ հստակեցնել սահմանվող իրավակարգավորումները։ 
	Ընդունվել է։
Նախագծի 1-ին հոդվածը խմբագրվել է։ Հանվել է հղումը «Սոցիալական աջակցության մասին» օրենքին, սահմանվել է նոր պահանջ, մասնավորապես, հղում է տրվել օրենքի 21-րդ հոդվածի 3.1-ին մասին։ Արդյունքում, այդ հոդվածով սահմանված պահանջներին բավարարող ոչ առևտրային կազմակերպությունները ևս կարող են մատուցել անկախ կյանքի ապահովմանն ուղղված ծառայություն։

	2. Նախագծի 2-րդ հոդվածով կատարվող փոփոխության արդյունքում աշխատանքի և սոցիալական հարցերի նախարարությանը (այսուհետ՝ Լիազոր մարմին) վերապահվում է հաշմանդամություն ունեցող անձանց իրավունքների պաշտպանության և սոցիալական ներառման, ինչպես նաև աջակցող միջոցների տրամադրումից զատ մեթոդական ուղեցույցներ մշակել և հաստատել նաև հանրային ծառայությունները մատչելի դարձնելու վերաբերյալ։ Ըստ այդմ, հստակեցման կարիք ունի տվյալ պարագայում այն հանգամանքը, թե սույն Նախագծի շրջանակում ինչ է ենթադրում հանրային ծառայությունը, այն է՝ վերջինիս բովանդակությունը և շրջանակները։
	Ընդունվել է։
Նախագծի 2-րդ հոդվածը խմբագրվել է և հանվել է «հանրային ծառայությունները» բառերը։ 

	3. Նախագծի 3-րդ հոդվածով լրացվող՝ 14.1-րդ հոդվածի 1-ին մասում  պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտները առաջարկվում է դիտարկել որպես վերահսկողության սուբյեկտ «(այսուհետ՝ սուբյեկտ)», այնինչ, հաջորդիվ, նախագծում կիրառվում է «դիտարկվող օբյեկտ» հասկացությունը, ըստ այդմ, անհրաժեշտ է հստակեցնել նշված իրավադրույթները՝ հակասությունից խուսափելու նպատակով։ 
	Ընդունվել է։
Նախագծի 3-րդ հոդվածով օրենքը լրացվող՝ 14.1-ին հոդվածը հանվել է՝ հաշվի առնելով 4-րդ կետով արված առաջարկությունը (Տեսչական մարմնի կողմից փաստացի վերահսկողական գործառույթը տրամաբանորեն կարող է իրականացվել ստուգման միջոցով, որի ընթացակարգը կարգավորված է օրենսդրությամբ, իսկ Նախագծով տվյալ պարագայում զուտ պետք է ամրագրվի նշված ոլորտներում պետական մարմնում ստուգում իրականացնելու՝ Տեսչական մարմնի լիազորությունը։): Նախագծով ստուգումների լիազորությունը վերապահվել է Տեսչական մարմնին, ոորն իր այդ գործառույթը կիրականացնի «Հայաստանի Հանրապետությունում ստուգումների կազմակերպման և անցկացման մասին» օրենքի համաձայն։»

	4. Նախագծի 4-րդ հոդվածով փաստացի Լիազոր մարմնին լիազորություն է վերապահվում պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում չափանիշներ և պահանջներ, իսկ վերը նշված 2-րդ հոդվածում ընդհանրապես հանրային ծառայությունները մատչելի դարձնելու ուղեցույցներ սահմանելու մասին։ Առաջարկում եմ հստակեցնել թե ի վերջո Լիազոր մարմինն ինչ ակտ  է ընդունելու, քանի որ Նախագծով վերահսկողությունը վերապահվում է ԱԱՏՄ-ին։
	Պարզ չէ նաև, թե ինչ բնույթի պահանջներ են սահմանվելու Լիազոր մարմնի կողմից, այսինքն դրանք վերաբերելու են, օրինակ, ծառայության մատուցման ընթացակարգին, թե՝ օրինակ, ֆիզիկական հասանելիությանը նշված կազմակերպություններին և այլն։ Ընդ որում, անհրաժեշտ է նաև հստակեցնել «Հանրային ծառայությունները կարգավորող մարմնի մասին» օրենքի 2-րդ հոդվածին կատարված հղումը՝ ոլորտների փոխարեն հստակ թվելով վերահսկողության օբյեկտները, քանի որ տվյալ պարագայում փաստացի սահմանվող կարգավորումից դուրս են մնում, օրինակ, ուսումնական հաստատությունները, հիվանդանոցները և այլն։ Ընդ որում, նույն տրամաբանությամբ պարզ չէ, թե ինչ սկզբունքների հիման վրա են առանձնացվել միայն նշված ոլորտները, օրինակ, ինչ տրամաբանությամբ է երկաթուղային տրանսպորտի բնագավառը ներառվել, իսկ հանրային տրանսպորտի բնագավառը՝ ոչ։  Ըստ այդմ, ներկա փուլում, նշված հարցի պատասխանների բացակայության պարագայում հնարավոր չէ դիրքորոշում ներկայացնել նշված չափանիշների և պահանջների նկատմամբ վերահսկողական գործառույթերի իրականացման իրատեսականության և, առհասարակ, հենց Առողջապահական և աշխատանքի տեսչական մարմնին սահմանվող գործառույթը վերապահելու վերաբերյալ։ 
	Վերոգրյալից զատ, այնուամենայնիվ, պարզ չէ, թե ինչ նպատակ է հետապնդում դիտարկման գործիքի նախատեսումը՝ այն համատեքստում, որ Տեսչական մարմնի կողմից փաստացի վերահսկողական գործառույթը տրամաբանորեն կարող է իրականացվել ստուգման միջոցով, որի ընթացակարգը կարգավորված է օրենսդրությամբ, իսկ Նախագծով տվյալ պարագայում զուտ պետք է ամրագրվի նշված ոլորտներում պետական մարմնում ստուգում իրականացնելու՝ Տեսչական մարմնի լիազորությունը։ 
	 Ընդունվել է։
Նախագիծը խմբագրվել է՝ դրույթը հանվել է  հաշվի առնելով  4-րդ կետով արված առաջարկությունը։
Միաժամանակ հայտնում եմ, որ նշված չափանիշներն ու պահանջները վերաբերում են ծառայությունների մատուցման գործընթացին, այդ թվում՝ ստորագրության, լսելիության կամ այլ պայմանների ապահովմանը, որոնք հնարավորություն կտան հաշմանդամություն ունեցող անձանց օգտվել համապատասխան ծառայություններից։


	Այնուամենայնիվ, նշված հոդվածով նկարագրվող՝ դիտարկման ընթացակարգի վերաբերյալ ևս առկա են որոշ նկատառումներ, մասնավորապես․
1) Նախագծի 3-րդ հոդվածով լրացվող՝ 14․1-րդ հոդվածի 6-րդ մասով որպես ըստ անհրաժեշտության դիտարկումներ իրականացնելու հիմքեր սահմանված են ֆիզիկական անձի, որի իրավունքը խախտվել է կամ նրա օրինական ներկայացուցչի դիմումը, հաշմանդամություն ունեցող անձանց հիմնահարցերով զբաղվող կազմակերպությունների հաղորդումները և վարչապետի հանձնարարականը, այնինչ, կարծում եմ, անհրաժեշտ է նախատեսել նաև քաղաքացիներից, իրավաբանական անձանցից, անհատ ձեռնարկատերերից ստացված դիմումները, իսկ պետական մարմիններից, տեղական ինքնակառավարման մարմիններից` գրավոր տեղեկատվությունը՝ խախտումների հնարավոր առկայության վերաբերյալ (որևէ այլ մարմնում կամ կազմակերպությունում առկա խախտման մասով)։

	Ընդունվել է։ Նախագիծը խմբագրվել է՝ դրույթը հանվել է  հաշվի առնելով  4-րդ կետով արված առաջարկությունը։



	2) Նախագծի 3-րդ հոդվածով լրացվող՝ 14.1-րդ հոդվածի 11-րդ մասի համաձայն՝ դիտարկումից հետո կազմվում է արձանագրություն, որում, ի թիվս այլ տեղեկությունների, պետք է նշվեն նաև դիտարկմամբ բացահայտված խախտումները, խախտումների նկարագրությունը և այն իրավական նորմերը, որոնց պահանջները չեն կատարվել կամ պահպանվել, ինչպես նաև պատասխանատվության կիրառման համապատասխան իրավական հիմքերը, սակայն, կարգավորված չեն այն դեպքերը, թե ինչ ակտով և ընթացակարգով առհասարակ պետք է ավարտվի դիտարկման վարույթը՝ այն պարագայում, երբ դրա արդյունքում որևէ խախտում չարձանագրվի։ 
	Ընդունվել է։
Նախագիծը խմբագրվել է՝ դրույթը հանվել է  հաշվի առնելով  4-րդ կետով արված առաջարկությունը։


	3) Նախագծի 3-րդ հոդվածով լրացվող՝ 14.1-րդ հոդվածի 13 մասի համաձայն՝ 12-րդ մասով սահմանված միջնորդագիրը հիմք է վարչական վարույթ հարուցելու համար, որի արդյունքով դիտարկվող սուբյեկտը կայացնում է որոշում՝ խախտումները վերացնելու կամ այն մերժելու վերաբերյալ, որի մասին գրավոր տեղեկացնում է տեսչական մարմնին համապատասխան վարչական վարույթի ավարտից հետո՝ հինգ աշխատանքային օրվա ընթացքում։  Միաժամանակ, հոդվածի 12-րդ մասը նախատեսում է, որ միջնորդագիրը ներկայացվելու է դիտարկվող սուբյեկտին, որը, նույն հոդվածի 1-ին մասի համաձայն, կարող է լինել նաև բանկերը և դրանց մասնաճյուղերը, վարկային կազմակերպությունները և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում գործունեություն իրականացնող մասնավոր իրավունքի սուբյեկտները։ Այսպիսի պայմաններում պարզ չէ, թե այս սուբյեկտները, չհանդիսանալով վարչական մարմիններ, ինչպես պետք է վարչական վարույթ իրականացնեն։
	Ընդունվել է։
Նախագիծը խմբագրվել է՝ դրույթը հանվել է  հաշվի առնելով  4-րդ կետով արված առաջարկությունը։


	4) [bookmark: _GoBack]Վերոգրյալից զատ, նույն հոդվածի 12-րդ և 13-րդ մասերի համաձայն՝ դիտարկման ընթացքում սահմանված չափանիշների և պահանջների խախտում հայտնաբերելու դեպքում Տեսչական մարմնի ղեկավարը կամ նրա հանձնարարությամբ՝ դիտարկում իրականացնող պաշտոնատար անձը, ելնելով խախտման բնույթից, պետք է միջնորդագիր է ներկայացնի դիտարկվող սուբյեկտին, իսկ միջնորդագիրը հիմք է վարչական վարույթ հարուցելու համար, որի արդյունքով դիտարկվող սուբյեկտը կայացնում է որոշում՝ խախտումները վերացնելու կամ այն մերժելու վերաբերյալ, որի մասին գրավոր տեղեկացնում է Տեսչական մարմնին համապատասխան վարչական վարույթի ավարտից հետո՝ հինգ աշխատանքային օրվա ընթացքում։ Այսպիսով, պարզ չէ, թե ինչ նպատակով է այդ միջնորդագիրը ներկայացվելու, ինչ բովանդակություն կարող է ունենալ և իրավական հետևանք, այդ թվում՝ արդյոք խախտումը վերացնելու պարագայում չի կիրառվելու վարչական պատասխանատվություն և այլն՝ այն համատեքստում, որ Նախագծին կից ներկայացված՝  «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծով սահմանվում է վարչական պատասխանատվություն՝ պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների խախտումների համար։ Ըստ այդմ, անհրաժեշտ է հնարավորինս հստակեցնել միջնորդագրի բովանդակությունը և այն իրավական հետևանքները, որոնք կարող են առաջանալ (եթե սահմանվող իրավակարգավորումների նպատակը միջնորդագրով խախտումը վերացնելու պահանջի ներկայացումն է) թե խախտումները վերացնելու, թե` չվերացնելու պարագայում։ Ընդ որում, համարում եմ խնդրահարույց նաև դիտարկվող սուբյեկտի կողմից միջնորդագիրը մերժելու վերաբերյալ կարգավորումը, քանի որ, եթե խոսքը վերաբերում է խախտումը վերացնելուն, ապա անհասկանալի է Տեսչական մարմնի կողմից արձանագրված խախտումը վերացնելու պահանջը մերժելու վերաբերյալ իրավակարգավորումը։ 
	Ընդունվել է։
Նախագիծը խմբագրվել է՝ դրույթը հանվել է  հաշվի առնելով  4-րդ կետով արված առաջարկությունը։


	5․ Նախագծի 4-րդ հոդվածով լրացվող՝ 15.1-րդ մասում անհրաժեշտ է վերանայել ««Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտները ապահովում են մատչելի եղանակներով հանրային ծառայություններից օգտվելու իրավունքի իրացումը» արտահայտությունը։ Միաժամանակ, կարծում եմ, լրացուցիչ քննարկման կարիք ունի 4-րդ հոդվածով կատարվող փոփոխությունը, որի արդյունքում ստացվում է, որ Լիազոր մարմնին վերապահվում է նաև հավաստագրվող կազմակերպության անվանացանկերը և դրանում ներառված պաշտոնների նկարագրերի օրինակելի ձևերը, հաստիքացուցակի օրինակելի ձևը հաստատելու լիազորությունը։ 
	Վերոգրյալից զատ նաև, սահմանվող իրավակարգավորումների համատեքստում ստացվում է, որ պետական կառավարման և տեղական ինքնակառավարման մարմինները հաշմանդամություն ունեցող անձանց անկախ կյանքի իրավունքն ապահովելու նպատակով շարունակելու են իրականացնել ծրագրեր և ծառայություններ, որի համատեքստում հստակեցման կարիք ունի վերջիններիս կողմից և  համապատասխան կենտրոնների կողմից ծառայությունների մատուցման տարբերությունը։ 
	Ընդունվել է։

Նախագծի 4-րդ հոդվածը խմբագրվել է։ Հավաստագրման պահանջը հանվել է։ Այնուամենայնիվ, բոլոր այն կազմակերպությունները, որոնք կիրականացնեն անկախ կյանքի ծառայություններ անկախ կյանքի կենտրոնում, պետք է բավարարեն սահմանված պահանջներին։

	«Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ.
Նախագծով սահմանվում է վարչական պատասխանատվություն պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների խախտումների համար, սակայն, Նախագծով համապատասխան իրավախախտումների հետ կապված գործերի քննությունը որևէ մարմնին չի վերապահվում։ Ընդ որում, հարկ է նկատի ունենալ, որ Նախագծով առաջարկվում է ՎԻՎ օրենսգրքում լրացնել նոր՝ 47.36 համարակալմամբ հոդված, այնինչ նման համարակալմամբ հոդված արդեն իսկ առկա է։ Անհասկանալի է նաև լրացվող հոդվածի 2-րդ մասով սահմանված սանկցիայի ձևակերպումը։
	  Ընդունվել է։ 
«Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի 2-րդ հոդվածով Օրենսգրքի 
230-րդ հոդվածի 1-ին մասում նախատեսվել է փոփոխություն, որով համապատասխան իրավախախտումների հետ կապված գործերի քննումը և վարչական տույժերի նշանակումը վերապահվել է Առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմնին։ 
Միաժամանակ, շտկվել է նաև համարակալումը։ Սանկցիաներին վերաբերող դրույթը խմբագրվել է։

	«Անձի ֆունկցիոնալության գնահատման մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ.
Նախագծի 6-րդ հոդվածով լրացվող՝ 10.1-րդ մասով սահմանվում է դրույթ առ այն, որ տեղեկատվական շտեմարանում առկա տվյալները կարող են փոխանցվել անձնական տվյալների ապանձնավորմամբ՝ լիազոր մարմնի հետ համագործակցության պայմանագիր կամ հուշագիր կնքած կազմակերպություններին պետական կառավարման համակարգի կամ տեղական ինքնակառավարման մարմիններին՝ վիճակագրական և հետազոտական աշխատանքների իրականացման, ծրագրերի մշակման կամ մատուցվող ծառայությունների արդյունավետության գնահատման նպատակով։  Եթե անձնական տվյալների ապանձնավորումն օբյեկտիվորեն թույլ չի տալիս իրականացնել սույն մասում թվարկված փոխանցման նպատակը, ապա շտեմարանում առկա տվյալների փոխանցումն իրականացվում է առանց անձնական տվյալների ապանձնավորման։ 					Ըստ այդմ, կարծում եմ, որ վերոգրյալ դրույթը խնդրահարույց է և հակասում է «Անձնական տվյալների պաշտպանության մասին» օրենքին։
	Չի ընդունվել։
«Անձնական տվյալների պաշտպանության մասին» օրենքի 26-րդ հոդվածով և «Անձի ֆունկցիոնալության գնահատման մասին» օրենքի 12-րդ հոդվածի 
5-րդ մասով նախատեսված է բացառություն և հատուկ կատեգորիայի տվյալները մշակվում են օրենքով նախատեսված դեպքերում առանց ֆունկցիոնալության գնահատում անցնող անձի համաձայնության:



